
Avdeling for leerarutdanning og idrett




Referat frå møte i leiargruppa ved ALI

Tid: Onsdag 9.september 2009
Stad: Heimkunnskapsrommet

Desse møtte: Nils Tore Opheim, Astrid Askildt, Kjell Bergfjord, Aud Marie Stundal, Rasmus Stokke, Kari Aaberge og Solfrid Kjoberg (ref.)

Sak 1. Referat frå sist møte
· Leiargruppa må følgje opp viktige punkt frå medarbeidarsamtalane.

· Innspel frå seksjonane til ny lærarutdanning er levert til dekan (manglar ein seksjon).

· Arbeidsgruppa som skal arbeide med innspel til revisjon av Forskrift om opptak, studium og eksamen skal ha første møte 15.september. 

· Studieleiarane og Ingebjørg må følgje opp saka om innspel til Fylkesmannen om kursaktivitet og fou- arbeid.
· Det er nokre kollisjonar for idrett på møteplanen. 

· Saka om praktisering av dei nye reglane til HSF-oppdrag vart utsett til neste møte

Sak 2. Strategiplanen
Høyringsfrist for strategiplanen er 10.september. Styret har bedt om ein kort, overordna plan med årlege konkrete handlingsplanar. 

HSF-leiargruppa skal arbeide med strategiplanen i veke 38. Leiargruppa drøfta strategiplanen på møtet. Leiargruppa sender ikkje inn eiga fråsegn, men Rasmus tek leiargruppa sine synspunkt til planen vidare til drøftingsseminaret til HSF - leiargruppa. 

Sak 3. Solund kommune
Kari A., Eivind Y., Tarald S. og Anders T. reiste til Solund 31.8 og 1.9. Solund har ein rik natur og kystkultur, og det kan vere nyttig for avdelinga (og HSF) å vere synleg på kysten også. Det vart drøfta å leggje ei assistentutdanning til området, men også andre utdanningar innan naturfag og idrett kan vera aktuelt (vidareutdanning og betalingsstudium). Vi må kontakte HAFS-regionen for nærare samarbeid og utvikling av tilbod. 

Sak 4. Master AHS – ASF - Idrett
Vegard F.M. er med i arbeidsgruppa og Kari A. er med i referansegruppa for ein helseretta master  - ”den avanserte praktikaren”. 
Idrett ønskjer primært sin eigen master, men ser også nytten av å vera med på ein helseretta master. Det er ikkje ein leiarmaster, men ei master retta mot yrket (sjukepleiar, sosialarbeidar, idrett). Det skal primært vera eit fagleg påfyll innan eige yrke. 

Vi har 4 masterutdanningar som vil konkurrere om oppstart i 2011. Det vil vere viktig å signalisere samarbeid om vitskapsteori og metode for desse fire masterutdanningane. 

Sak 5. Publiseringsplan
Fou-utvalet sentralt  har vedtatt ein handlingsplan for publisering. Det er stor semje om handlingsplanen. Planen gjeld i hovudsak dokumentasjon for publisering som gjev poeng, men andre ting som ikkje gjev poeng er også viktige å arbeide med. ALI skal produsere 7.5 poeng kvart år. Dette kan bli er ei stor utfordring å få til. 
Forskingsgruppene fungerar betre og vi har ei positiv utvikling. For å få til meir publisering er det behov for rettleiing. Ein person i gruppa bør vera rettleiar (?), og rettleiingskompetansen i gruppa bør byggjast opp. 

Dette er ei sak for fou - utvalet på avdelinga. 

Sak 6. WNGER-seminaret
Rasmus er med på Wnger-seminaret på måndag og Aud Marie er med på tysdag. 

Leiargruppa har fått kritikk for manglande deltaking på ulike arrangement knytt til forsking.
Det er ei studieleiaroppgåve å dra samanhengen mellom fou og utdanningane. Generelt så kan ikkje studieleiarane vere med på alle arrangement, men vi prøver å vera representert med ein studieleiar. Dette vil vere ei sak for fou - utvalet.

Det er fleire av våre fagtilsette som skal disputere i haust. Studieleiar/dekan bør vere representert.

Sak 7. Studentrepresentantar i råd og utval
Studieleiarane gjev tilbakemelding til Bjørg på namn på studentar innan 10.september. 
Avdelinga slit med å få tillitsvalde til å møte og få oppretta Studentrådet. I år skal det veljast ny studentrådsleiar. Det er viktig med ein fast møteplan, der vi har studiespesifikke møte i etterkant.

Det vert felles møte for tillitsvalde onsdag 16. september kl.13.15 på rom 02-15, Stadionbygget. Studieleiarane kallar inn sine tillitsvalde til møtet, og prodekan Aud Marie vil leie møtet.

Sak 8. NOKUT og F-utdanninga
Er det noko nytt i høve besøket til NOKUT 26.oktober?

Vi skal sjølv peike ut studentar, øvingslærarar og fagtilsette som skal intervjuast. Dette bør vi gjere i samarbeid med teamleiarane. To veker før besøket får vi eit skriv om tematikken for møtet. 

Eit punkt som truleg vil bli problematisert er skilnaden i ressursbruken mellom dei ulike seksjonane. Studentane får ulik tal undervisningstimar per studiepoeng i ulike fag. Bakgrunnen for dette  må vi vite sikkert før NOKUT-evalueringa. 

Sak 9. Linjemøte
Det er viktig at punkta frå medarbeidarsamtalane vert følgt opp, og vert synleggjort på linjemøta. 
Saka vert utsett til neste møte – oppfølging av medarbeidarsamtalane. 

Sak 10. Magasinet
Arbeidet med nytt Studentmagasin er i gang. Studia skal presenterast gjennom nokre større studentprotrett (eitt per fagområde). Avdelingane har frist til 21.september til å melde inn aktuelle studentar for intervju og anna som kan høve til magasinet. 

Rekrutteringsansvarleg har meldt at lærarutdanninga kan profilerast i ei gratisavis (Næring og nyskaping). Høgskulen har fått to sider til disposisjon. Kjell tek kontakt med Stian T. for meir informasjon. Den nye bachelorutdanninga på idrett kan kanskje også vera aktuelt her?

Sak 11. Kultur på ALI – faste arrangement
Første kulturarrangement dette studieåret går av stabelen 17.september. Lena Skjerdal held konsert i gamle kantina for tilsette på høgskulen. 

Sak 12. Barnehagekonferansen og Rettleiarkonferansen
Prinsipp for betaling ved deltaking på konferansar i regi av avdelinga. Det prinsipielle rundt dette vert utsett til neste møte. 
Sak 13. Økonomi
Nils Tore gjekk gjennom status for rekneskapen fram til no, og i hovudsak ligg vi i balanse. 

Sak 14. Reise i undervisning
Skal vi utarbeide eit eige reglement for reise i undervisning til Førde og Sandane? Det er kome spørsmål om høve til overnatting i Førde ved undervisning neste dag. Dette er ei drøftingssak som vi må ta med organisasjonane. 
Sak 15. Lærarutdanninga
Høgskulen kan komme til å gjere om på tidlegare vedtak om oppstart av grunnskulelærarutdanning 1-7 på deltid og  grunnskulelærarutdanning 5-10 på heiltid. Dette vert styresak 1.oktober. 

